
						위키문헌 ― 우리 모두의 도서관.

					

					


					
					
					이 페이지는 교정 작업을 거쳤습니다
榮爲第一人，比如丈夫惑於妖妾。

或有怨嫌，或有譏斥者，則白地構陷，驅之以誹謗東宮。使渠真有可取之長處，如彼專寵，則難免爲人所忌，況以渠世間有名之无賴輕薄子，烏得无世人之譏譏哉？甲午乙未間，以榮也事，家家憂歎，人人慨說，則渠亦有耳，那无入聞乎？有聞，輒入奏以毀謗東宮。則以其酷愛也，渠之奸情，全然未察。

由此而遂結千古所无之契遇，忽成千古所無之事業，即代理一事之立大功也。登極後，七八朔內，升擢爲都令、守禦使、宿衛大将，稱渠所在處曰“宿衛所”，而職名以“五營都總、宿衛兼訓練大将”。古今寧有如許恩寵，如許功名也？
惟意所欲，殺人無數之中，吾家首被酷禍，非徒吾叔叱罵之宿怨。榮

